
Հայաստանի Հանրապետության կառավարությունը    ո ր ո շ ո ւ մ  է.
1. Ուժը կորցրած ճանաչել Հայաստանի Հանրապետության կառավարության 1997 թվականի հոկտեմբերի 22-ի «Անշարժ գույքի պետական միասնական կադաստրի վարման կարգի և անշարժ գույքի համակարգված դիտարկումների (մոնիտորինգ) իրականացման մասին» N 465 որոշման 1-ին կետը, ինչպես նաև 4-րդ կետի ա), բ), գ) ենթակետերը և դրանցով հաստատված անշարժ գույքի հաշվառման, անշարժ գույքի կադաստրային գնահատման իրականացման, անշարժ գույքի պետական գրանցման կարգերը:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ կառավարությանն առընթեր անշարժ գույքի կադաստրի

 պետական կոմիտեի նախագահ 
Երվանդ Զախարյան

ԻՐԱՎԱԿԱՆ ԱԿՏԻ ՆԱԽԱԳԾԻ ԸՆԴՈՒՆՄԱՆ ՀԻՄՆԱՎՈՐՈՒՄԸ ԵՎ ՀՀ ԿԱՌԱՎԱՐՈՒԹՅԱՆ 2010թ. ՀՈԿՏԵՄԲԵՐԻ 28-ին ՆԻՍՏԻ ԹԻՎ 42 ԱՐՁԱՆԱԳՐԱՅԻՆ ՈՐՈՇՄԱՆ ՀԱՄԱՁԱՅՆ ՊԱՀԱՆՋՎՈՂ ՏԵՂԵԿԱՆՔՆԵՐԸ
	               Իրավական ակտի հիմնավորումը

	1.
	Անհրաժեշտությունը

	
	Սույն իրավական ակտի ընդունման անհրաժեշտությունը բխում է Հայաստանի Հանրապետության «Իրավական ակտերի մասին» ՀՀ օրենքի 72-րդ հոդվածի 1-ին մասի «բ» և «գ» կետերի պահանջներից:

	2.
	Ընթացիկ իրավիճակը և խնդիրները

	
	<<Իրավական ակտերի մասին>> ՀՀ օրենքի 72-րդ հոդվածի 1-ին մասի «բ» կետի պահանջների համաձայն` իրավական ակտը ուժը կորցրած է ճանաչվում, եթե իրավական ակտով կարգավորվող իրավահարաբերությունները կարգավորվում կամ կարգավորվելու են այլ իրավական ակտով, իսկ նույն մասի «գ» կետի համաձայն` իրավական ակտը ուժը կորցրած է ճանաչվում, եթե ուժի մեջ է մտել ավելի բարձր իրավաբանական ուժ ունեցող իրավական ակտ, որին հակասում են այդ իրավական ակտի դրույթները: 

Որոշման նախագծով ուժը կորցրած է ճանաչվում անշարժ գույքի հաշվառման կարգը, քանի որ Հայաստանի Հանրապետության կառավարության 11.11.2010թ. N 44 արձանագրային որոշմամբ հավանության արժանացած «Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի համակարգում բարեփոխումների իրականացման» հայեցակարգի հիման վրա անշարժ գույքի չափագրման աշխատանքները մասնակի մասնավորեցվում են:  

Վերոգրյալի կապակցությամբ Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի 20.10.2011թ. <<Անշարժ գույքի չափագրման (հաշվառման) հրահանգը հաստատելու և Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի 2008 թվականի սեպտեմբերի 30-ի N 307-Ն հրամանը ուժը կորցրած ճանաչելու մասին>> N 283-Ն հրամանով հաստատվել է անշարժ գույքի չափագրման (հաշվառման) հրահանգը, իսկ N 284-Ն հրամանով հաստատվել է հողամասի, շինությունների հատակագծերի օրինակելի ձևերը և այդ հատակագծերին ներկայացվող պարտադիր պահանջները: 

Միաժամանակ, անշարժ գույքի (անկախ սեփականության ձևից) պետական հաշվառումը  կարգավորվում է <<Տեղական ինքնակառավարման մասին>> ՀՀ օրենքի 37-րդ, 38-րդ հոդվածների պահանջներով, համաձայն որի համայնքային սեփականություն համարվող շենքերի ու շինությունների հաշվառումը, համայնքի վարչական սահմաններում գտնվող հողամասերի ընթացիկ հաշվառումը իրականացվում է համայնքի ղեկավարի կողմից: Գտնում ենք, որ նշված գործընթացը կանոնակարգելու համար անհրաժեշտ է նոր կարգի ընդունում:  

Որոշման նախագծով ուժը կորցրած է ճանաչվում անշարժ գույքի կադաստրային գնահատման իրականացման կարգը, քանի որ Հայաստանի Հանրապետության կառավարության 1997 թվականի հոկտեմբերի 22-ի «Անշարժ գույքի պետական միասնական կադաստրի վարման կարգի և անշարժ գույքի համակարգված դիտարկումների (մոնիտորինգ) իրականացման մասին» N 465 որոշման ընդունումից հետո 2002 թվականի դեկտեմբերի 26-ին ընդունվել է «Գույքահարկի մասին» ՀՕ-491-Ն Հայաստանի Հանրապետության օրենքը, որով կարգավորվում է Հայաստանի Հանրապետությունում գույքահարկի հաշվարկման և վճարման հետ կապված հարաբերությունները, որը սահմանում է Հայաստանի Հանրապետությունում գույքահարկ վճարողների շրջանակը, գույքահարկով հարկվող օբյեկտն ու հարկման բազան, գույքահարկի դրույքաչափերը, հաշվարկման (հավելված «Շենքերի, շինությունների գնահատման կարգեր») և վճարման կարգը և օրենքի խախտման համար պատասխանատվությունը: Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի 25.10.2011թ. <<Շենքերի և շինությունների կադաստրային գանահատման մեթոդական ցուցումները հաստատելու մասին>> N 290-Ն հրամանը:
Որոշման նախագծով ուժը կորցրած է ճանաչվում անշարժ գույքի պետական գրանցման կարգը, նկատի ունենալով <<Գույքի նկատմամբ իրավունքների պետական գրանցման մասին>> Հայաստանի Հանրապետության օրենքում փոփոխություն կատարելու մասին>> Հայաստանի Հանրապետության օրենքի (23.06.2011թ. ՀՕ-247-Ն) պահանջները, ըստ որի հիմնովին փոփոխվում է գրանցման ընթացակարգերը:

	3.
	Տվյալ բնագավառում իրականացվող քաղաքականությունը

	
	Ոլորտը կարգավորող օրենսդրական դաշտը պարզեցնելու և կրկնություններից խուսափելու համար, ՀՀ կառավարության 1997 թվականի հոկտեմբերի 22-ի «Անշարժ գույքի պետական միասնական կադաստրի վարման կարգի և անշարժ գույքի համակարգված դիտարկումների (մոնիտորինգ) իրականացման մասին» N 465 որոշմամբ հաստատված բացառությամբ` «Անշարժ գույքի համակարգված դիտարկումների (մոնիտորինգ) իրականացման» կարգի, անհրաժեշտ է 2012 թվականի հունվարի 1-ից ուժը կորցրած ճանաչել անշարժ գույքի հաշվառման, անշարժ գույքի կադաստրային գնահատման իրականացման և անշարժ գույքի պետական գրանցման կարգերը:

	4.
	Կարգավորման նպատակը և բնույթը

	
	Սույն իրավական ակտի կարգավորման նպատակն է հանդիսանում «Հայաստանի Հանրապետության կառավարության 1997 թվականի հոկտեմբերի 22-ի N 465 որոշման մեջ փոփոխություններ կատարելու մասին» Հայաստանի Հանրապետության որոշման նախագծի ընդունումը:

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի կողմից:

	6.
	Ակնկալվող արդյունքը

	
	«Հայաստանի Հանրապետության կառավարության 1997 թվականի հոկտեմբերի 22-ի N 465 որոշման մեջ փոփոխություններ կատարելու մասին» ՀՀ կառավարության որոշման նախագծի ընդունմամբ 2012 թվականի հունվարի 1-ից կդադարեցվի «Գույքահարկի մասին» ՀՕ-491-Ն Հայաստանի Հանրապետության օրենքով և ՀՀ կառավարությանն առընթեր անշարժ գւոյքի կոմիտեի նախագահի 2003 թվականի հունիսի 23-ի N 215-Ն հրամանով կարգավորվող դրույթների կրկնությունը:

	7.
	Այլ տեղեկություններ (եթե այդպիսիք առկա են)

	
	-


	ՏԵՂԵԿԱՆՔ N 1

Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	Սույն իրավական ակտի ընդունման կապակցությամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի նախատեսվում: 

Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Նախագծի ընդունման առնչությամբ այլ իրավական ակտերի ընդունման անհրաժեշտություն չի առաջանում

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Նախագծի ընդունումը համապատասխանում է միջազգային պայմանագրերով Հայաստանի Հանրապետության ստանձնած պարտավորություններին: 

	3
	Այլ տեղեկություններ (եթե այդպիսիք առկա են)

	
	Նախագիծը մշակված է «Իրավական ակտերի մասին» Հայաստանի Հանրապետության օրենքի պահանջների պահպանմամբ:


	                                   Տեղեկանք հասարակության մասնակցության մասին

	1
	հասարակությանը նախագծի վերաբերյալ իրազեկումը

	
	  Նախագիծը տեղադրվել է  Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի   www.cadastre.am կայքում:

	2
	հասարակության մասնակցությունը նախագծմանը և/կամ քննարկումներին

	
	 Սույն իրավական ակտի նախագծմանը և/կամ քննարկումներին հասարակությունը մասնակցություն չի ունեցել

	4
	Այլ տեղեկություններ (եթե այդպիսիք առկա են) -


1

